
44. sjednica Globalne skupštine privatnosti (GPA 2022), čiji je domaćin bila turska Uprava za zaštitu ličnih podataka (KVKK), održana je 25.-28. oktobra u Kongresnom centru Halic u Istanbulu. Skupština je bila hibridnog formata, što znači da se održala i lično i online. Učesnica ispred Agencije, odnosno Bosne i Hercegovine, prisustvola je Konferenciji lično.
Glavna tema Konferencije određena je kao Pitanje ravnoteže: Privatnost u eri brzog tehnološkog napretka, gdje je kroz planirane panele, stavljen akcenat na ravnotežu između ova dva koncepta s ciljem da se ukaže na važnost postizanja ravnoteže između privatnosti i tehnologija koje se temelje na obradi podataka.
GPA se sastoji od Otvorene sjednice u kojoj mogu učestvovati zemlje članice, posmatrači, kao i svi zainteresirani za područje zaštite podataka (poslovni sektor, akademska zajednica, nevladine organizacije, profesionalne organizacije i novinari); i Zatvorene sjednice, koja je otvorena samo za organe zemalja članica i predstavnike organizacija posmatrača. Ovogodišnji Program Otvorene sjednice održan je 25. i 26., a nastavljen sa Zatvorenom sjednicom 27. i 28. oktobra. Tokom Konferencije raspravljalo se o raznim temama s ciljem procjene sadašnjeg i budućeg stanja zaštite podataka, uz učešće mnogih gostiju koji su stručnjaci u svojim oblastima. 
Na 44. GPA usvojene su i tri rezolucije: Rezolucija o izmjeni plana puta i vremenskog okvira; Rezolucija o izgradnji kapaciteta međunarodne saradnje za poboljšanje regulative kibernetičke sigurnosti i razumijevanje štete od kibernetičkih incidenata i Rezolucija o principima i očekivanjima za odgovarajuću upotrebu ličnih podataka u tehnologiji prepoznavanja lica. 

